ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԿԱՐԾԻՔՆԵՐԻ

	Գրության ներկայացման ամսաթիվը և համարը
	Ներկայացված առաջարկությունները և դիտողությունները
	Եզրակացություն
	Կատարված փոփոխությունները

	ՀՀ ֆինանսների նախարարության 26/08/2020թ. թիվ 01/8-3/12768-2020 գրություն
	     Ըստ Նախագծին կից ներկայացված հիմնավորման տեղեկանքի՝ նկատի ունենալով, որ 1156 «Հայաստան-Սփյուռք գործակցության» ծրագրի «11009 Հանրային ոլորտում սփյուռքահայ երիտասարդ մասնագետների պրակտիկայի կազմակերպում» միջոցառումը COVID-19 համավարակով պայմանավորված նշված ժամկետում իրականացնել հնարավոր չէ, ուստի առաջարկվում է վերոհիշյալ միջոցառման փոխարեն 2020 թվականի սեպտեմբերի 1-ից նախատեսել ««իԳործ» սփյուռքահայ մասնագետների ներգրավում ՀՀ պետական կառավարման համակարգում» նոր միջոցառում։
   Այս կապակցությամբ հայտնում ենք, որ հիմնավորման կարիք ունի ինչպես միջոցառման մեկնարկը, այնպես էլ տևողությունը /հաշվարկը կատարված է 4 ամսվա համար՝ 176,386.0 հազ դրամի չափով/։ 
   Ինչ վերաբերում է Նախագծում առկա խմբագրական բնույթի թերություններին, ապա․
  1. Նախագծին կից N 5 հավելվածով ներկայացված գնումների պլանում 70221100/1 ԳՄԱ կոդով ոչ բնակելի անշարժ գույքի վարձակալության կամ լիզինգի ծառայություններ գնման առարկայի տողում և 79951110/1 ԳՄԱ կոդով մշակութային միջոցառումների կազմակերպման ծառայություններ գնման առարկայի ավելացվող տողում անհրաժեշտ է լրացնել Միավորի գինը և Քանակը սյունակները:
   2. Նախագծին կից N 3 և N 4 հավելվածներում 1156 ծրագրի 11012 միջոցառման գծով Համապատասխան ոլորտներում մասնագետների թիվ արդյունքի չափորոշիչը առաջարկում ենք խմբագրել՝ դիտարկելով մասնակիցը որպես մասնագետ։ 
	
	««իԳործ» սփյուռքահայ մասնագետների ներգրավում ՀՀ պետական կառավարման համակարգում» նոր միջոցառումը սփյուռքի գործերի գլխավոր հանձնակատարի գրասենյակի կողմից սեպտեմբերի 1-ից իրականացնելը համարվում է իրատեսական, քանի որ մասնագետների մի մասը Հայաստանի Հանրապետությունում կլինեն մինչև օգոստոսի 31-ը:
Կատարված հաշվարկը 4 ամիսների համար՝ 176,386.0 հազ. դրամը համարում ենք իրացվելի, իսկ ֆորս մաժորային իրավաճակի դեպքում չօգտագործված գումարը  հետ կվերադարձվի ՀՀ պետբյուջե:
  Միաժամանակ նախագծի NN 3-5 հավելվածներում կատարվել են առաջարկվող փոփոխությունները

	ՀՀ արդարադատության նախարարության 25/08/2020թ. թիվ 01/27.1/19030-2020 գրություն
	«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք: 

	Ընդունվել է ի գիտություն
	



